
Inatsisartuni ilaasortaq
Kristian Jeremiassen
/Maani
 
 

Pillugu: § 36, imm. 1 naapertorlugu apeqqummut nr. 2010-111-imut akissut

Asasara Kristian Jeremiassen,

Aallarniutigalugu apeqqutitit pillugit qujarusuppunga:

1. Aasianni  uuliasiortoqalernissaanut  talittarfissuarmik 
pilersitsisoqarniarpa?

2. Aasianni talittarfissualiortoqarnissaanut pilersaarusiortoqarsimava?

AKISSUT:  Sumiiffimmi  Aasiaat  talittarfiat  aallaavigalugu  uuliasiorluni  misissuinermi 
ingerlatanut pilersaarutigineqartunut atatillugu ilisimatitsissutigisinnaavara, umiarsuarnut 
Imarpikkoortaatinut  talittarfik  pioreersoq  oqilisaaviginiarlugu  2002-mi  aalisariutinut 
umiatsianullu  talittarfimmik  sanasoqarsimammat.  Taamaaliornikkut  Aasianni 
umiarsualiviup ataatsimut takissusia 100%-it sinnerlugit tallineqarpoq.

Nunarsuaq  allanngoriartorfiujuartoq  nalunngilarput,  tamannattaarlu  aamma 
aatsitassarsiorluni  misissuinernut  nutaanut  atuuppoq.  Royal  Arctic  Line  Aasianni 
umiarsualivimmi  oqartussaasutut  CAIRN-ip  umiarsualiveqarnermi  ingerlatassanut 
atatillugu isumakuluutinik saqqummiussaqanngilaq.

Siusinnerusukkut ”Umiarsualivinnik annertusaanissaq pillugu nassuiaat”, 2006-imeersoq 
apeqqutinik Aasiaat umiarsualivianut tunngasunik sammisaqarfigineqanngilaq.

Assartuussineq pillugu Isumalioqatigiissitaq Kalaallit  Nunaat tamakkerlugu attaveqaatit 
pillugit  isumaliutissiisusiornermini  aamma  nunap  immikkoortuini  inuussutissarsiutinik 
ineriartortitsinermut atatillugu umiarsualiviit ineriartortinneqarsinnaanerat samminiarpaa. 
Assartuussineq  pillugu  Isumalioqatigiissitap  inassuteqaatai,  2010-mi  aggustimi 
naammassisussatut  naatsorsuutigineqartut  tunngavigalugit  umiarsualivinnik 
annertusaanissamut  pilersaarut  2006-imeersoq  misissorneqassaaq,  pisariaqarpallu 
iluarsaanneqassalluni.

